
Kalaallit Nunaat naalagaaffinngorusussagaluarpat Kalaallit Nunaat Danmarkilu akunnerminni
inatsisilerinikkut, politikkikkut aammalu aningaasatigut inissisimaneranut tunngatillugu
Namminersorlutik Ogartussat Naalagaaffillu peqatigiillutik naatsorsuutigisassanik
aaliangeeqatigiinnissaat ilumut isumassarsiatsialaanersoq oqallisissiatut siunnersuut.
(Inatsisartunut llaasortaq Jens-Frederik Nielsen, Demokraatit)

Demokraatit Inatsisartunut ilaasortaatitaannut Jens-Frederik Nielsen qujanaqg siunnersuummut.

Partiit tamarmik Atassut kisimi pinnani kissaatigaat, nunatut namminiilissasugut. Isummalli assigiinngeqgaat,
oqallisigileraangatsigu, ganoqg gaqugulu tamanna pissasoq.

2017-imili naalakkersuinikkut aagqgissuussaanissaq suliarilersimavarput. Tamanna namminiilivinnissatsinnut
ganillisitsisimava? Naamik. Naalakkersuinikkut aaqqissuusssanermut sulineq tunngaviusumik
politikkiuinnarpoq, partiit annerit atorsinnaasaat ginersisartuminnut oqgarlutik, namminiilivinnissamut
suliagarlutik. Taamaaliornikkut naalakkersuinikkut aaqqgissuussaanissaq pillugu suliaq
kinguarsaataannaavoq, taamaattumilluuna, IA aamma Siumut suliaqg aammaarlutik kinguarteqqgerusukkaat.
Taamaaliornermikkut taakku partiit ogaluttuassapput, namminiilivinnissamut suliniuteqarlutik.
lluatsitaarineq taanna ersarilluinnarpog.

Eqgortormi unaammat, namminiilivinnissaq eqqartorneqartillugu, ganorluunniit ogaluttogarsinnaammat
kinguneqartinneqanngitsumik aammalu timitaliisogartariagarani. Maannakkorpiaq
nuannarinegartorujussuuvoq ogalunneq, Danmark pisussaasoq tapiissutinik tunisijuaannarnissaminut.
Aamma nuannarineqarpog ogassalluni, Free Association-eqassasugut nunat arlaannut. Aammalu
nuannarinegarluni ogassalluni, suna tamarmi ajorunnanngilag, namminiilivikkutta naammappoq.
Ogqinaarivallaarnerupput. Eqqortoq unaavogq, uagut Kalaallit Nunaanni ukiumut ullut tamaasa danskit
naalagaaffiat atassuteqarfigisinnaagipput Namminersorlutik inatsisip § 21-ia aallartillugu, naatsumik
ogaatigalugu aalajangersaasoq, danskit naalakkersuisui Naalakkersuisullu isumagatigiinniarnernik
aallartitsissasut Kalaallit Nunaata namminiilivinnissaanut tunngassutegartumik.

Arlaannaalluunniit. Naleraanngitsoq. Siumukkuunngitsoq. IA-kkuunngitsoq. Arlaannaataluunnit
siunnersuutiginikuunngilluinnarpaa, taamaaliussasugut. Akerlianik asuli utaqqisitsipput imminnut
nittarsaallutik ogaaseqgartarnermikkut, arlaannaataluunniit iluamik paasisinnaanngisaannik.

Inatsisartunut ilaasortamit Jens-Frederik Nielsenimit uuminnga siunnersuuteqarnikkut
aqqutissiuussisogaraluarpoq, qanoq paasissagipput. Danmarkimut naatsorsuutegarnermut taasisitsinermik
aallartisinikkut, paasisinnaalissavarput, ganoq politikkikkut, aningaasatigut inatsisitigullu
inissisimassanerluta namminiilivittoqarpat. Paasisinnaalissavarput Danmarki namminiilivinnitta kingorna
aningaasatigut tapeeqgataanissaminut piumassuseqgarnersoq. Paasisinnaalissavarput Danmark ganoq
soqutiginninnersoq Free Association-imut imaluunniit allatut sulegatigiinnermut. Dasnmarkimut

naatsorsuuteqarnermut taasisitsinikkut, ersarinnerujussuanngussaaq, aqqut ganoq takitigissanersoq

namminiilivinnissap piviusunngortinnissaanut. Tassa eqgarsarluarluni suliniuteqarneq.

Pissanngatigaara, partit allat ganoq siunnersuummut uunga isummersussanersut. Ersarissorujussuuvogq,
siunissamullu isiginissatsinnut piumasaqgaateqarluni. Nalornissutigaarali, IA aamma Siumut
sapiissuseqassanersut isumagarlutik, una isumassarsiatsialaasoq oqgaatigissallugu. Oginneruvormi
naalakkersuinikkut aagqgissuusaanermut suliniut kinguarsartuassallugu, namminiilivinnissap
anguniarneranut suliniuteqartariagarani, gaqillattaaginnarlugu, oqarluni, ilungersorluni suliniuteqgarluni
nammineerluni naalagaaffinngornissamut.

Tassalu Demokraatit ogallinnermut isummersuutaat.

